
Ванче СТОЈЧЕВ

АРМИЈАТА НА РЕПУБЛИКА МАКЕДОНИЈА ВО 
ФУНКДИЈАТА НА ОДВРАЌАЊЕ ОД АГРЕСИЈА

Глобалните промени во светот и во Европа предизвикани со за- 
вршувањето на Студената војна, распадот на Варшавскиот договор и 
смената на комунизмот ja изменија сликата на Европа, a особено на 
Балканот. По воведувањето на повеќепартиски систем во Македони- 
ја 1990 година, односно по прогласувањето на независноста и самостој- 
носта на Република Македонија ce донесе Уставот во 1991 година со 
кој истата ce дефинира како граѓанска и демократска држава. Потоа 
во 1992 година ce донесе Законот за одбрана на Република Македони- 
ја, со што беше заокружена законската рамка за заживување на новиот 
одбранбен систем на Републиката ослободен од присуството на идео- 
лошко политички манифестации.

Законот за одбрана кој е донесен како прв системски закон во 
независна и самостојна Република Македонија беше усвоен со кон- 
сензус на сите политички партии што партиципираа во Парламентот 
во 1992 година. Во член 1 Законот за одбрана 1 ce наведува дека одбра- 
ната на РепубликаМакедониј a ce организира како систем за одбрана 
на нејзината независност и територијален интегритет, со што овој сис- 
тем има само одбранбен карактер. Со создавањето на новиот модерен 
систем на одбраната, формирана е и Армијата на Република Маке- 
донија, како вооружена сила на сите граѓани на државата.

Функциите на Армијата на Република Македонија произлегуваат 
од политичката стратегија на одбраната на државата, која ce базира 
на меѓународната соработка на полето на одбраната и на изградбата 
сопствени вооружени сили примерени на нашите можности. Армијата 
ce оспособува за да постане респективна сила за одвраќање од можни 
агресии и за водење одбранбена војна.

ГТоимот одвраќање од агресија подразбира преземање бројни 
мерки и активности и вклучување на сите субјективни и објективни 
фактори во областа на одбраната во мирно време со цел да ce анули- 
раат и отстранат можните извори на загрозување на безбедноста и да

1. Закон за одбрана („Службен весник на Република М акедонија“ , бр. 8 - 92, 59 - 94)

ce спречат опасностите од агресија врз Република Македонија. Како 
што изворите на загрозување можат да бидат внатрешни и надво- 
решни, така и функцијата на одвраќање може да биде насочена кон 
разурнувачките сили одвнатре но, и кон силите кои би можеле да 
извршат агресија на РМ однадвор. Најчесто надворешните и вна- 
трешните фактори делуваат заеднички, како во поглед на загрозу- 
вањето, така и за време на непосредна агресија. Против внатрешните 
сили Армијата на Република Македонија би била употребена во случај 
на воена состојба, доколку внатрешните сили ce појават како про- 
должена рака на агресорот, вршејќи колабрационистичка улога. Такви 
искуства во историјата на македонскиот народ постојат, особено од 
периодот на Втората светска војна и тие треба да ce вградат во 

* современиот систем на одбраната на државата. Меѓутоа, во контекст 
на функцијата на одвраќање од агресија, Армијата на Република Маке- 
донија во политичкиот систем на државата, според Уставот чл. 122,2 
има функција да го штити територијалниот интегритет и независнос- 
та од надворешни загрозувања или агресија. Со таквото одредување 
на функциите на вооружените сили, Република Македонија ce става во 
ред на демократски држави, бидејќи ja намалува можноста за употре- 
ба на Армијата за остварување внатрешно-политички цели. Во мирно- 
времена состојба постојат други сили за борба против внатрешното за- 
грозување на безбедноста на државата.

Без оглед што по завршувањето на Студената војна во однос на 
другите безбедносни фактори, воениот фактор го изгуби примарното 
значење, на Балканот кој е историски познат како конфликтно по- 
драчје, и кој и cera е презаситен од војска и оружје, воениот фактор 
cèynrre ja има примарната улога. Заради таквите состојби во нашиот 
регион, Република Македонија не може да ce откаже од одржувањето 
на вооружени сили кои ќе ja обезбедат заштитата на нејзиниот тери- 
торијален интегритет и независноста, ниту пак од концептот на нив- 
ната употреба во одбранбени цели.

Армијата на Република Македонија како воен фактор, во совре- 
мени услови има ce позначајна улога, и тоа:

а) како фактор на актуелна сила и моќ, изразена во разурнувач- 
ката сила на оружјето и оружените сили;

б) како фактор на потенцијално зголемување на својата моќ, чие 
д е л у в а њ е  ce  и зр а зу в а  н а  п о с р е д е н  н ач и н  п р е к у  п о л и т и к а т а  и  м еѓу н а р -  
одното јавно признавање;

в) како фактор на самостојна моќ, кога влијае на формирање - 
конституирање политички одлуки кои ce релевантни за внатрешните 
општествени односи и за односите со евентуалните противници.

2. Устав на Република Македонија („Службен весник на Република Македонија“, бр. 52 
-91 и 1 - 9 2

Армијата на Република Македонија е интегрален дел на држава- 
та, но, и на безбедноста во регионот и претставува вооружена сила на 
сите граѓани на Република Македонија. Таа е составена од мирновре- 
мена и воена формација. Целосно е структуирана во видови, родови 
и служби. Редовно ce реализира обуката и планираните вежбовни 
активности и постепено ce вклучува во колективните системи на без- 
бедноста. Таа ce организира, подготвува и оспособува за да претставува 
респективна сила за одвраќање на можните агресори врз нашата зем- 
ја. Одвраќањето од агресија е нејзина уставна функција и таа ja испол- 
нува согласно задачите утврдени со Законот за одбрана на Републи- 
ка Македонија и под целосна цивилна контрола.

Бројната состојба, вооружувањето и опремата, како и подготов- 
ките за одбрана на земјата ce примерени на нашите можности и потре- 
би. Според меѓународните стандарди и во зависност од степенот на за- 
грозеноста, во современи услови земјите држат вооружени сили околу 
1 процент луѓе под оружје во однос на вкупното население на држава- 
та. Според некои проценки, бројната состојба на АРМ би требало да 
ce движи оклу 20.000 луѓе 3. Нејзината внатрешна структура ja сочину- 
ваат: професионалци, регрути - војници, војници по договор, воени 
старешини (офицери и подофицери) и граѓански лица на служба во 
АРМ. Резервниот состав на АРМ треба да ce состои од 80.000 до 85.000 
луѓе. Постојаниот и резервниот состав го сочинуваат воениот состав 
на АРМ и тој треба да опфати околу пет проценти од вкупниот број на 
населението на Република Македонија. Организацискоформациската 
структура на воениот состав на АРМ по потреба би можела да опфати 
и до 10 проценти од вкупното население на државата, односно до 
200.000 луѓе.4

Постојаниот состав на АРМ во мирно време ce подготвува во 
случај на агресија да го одбие првиот удар и да овозможи мобилизација 
на резервниот состав, односно да ce оформи воениот дел за одбрана на 
земјата. Со комплетирање на вооружените сили за кусо време ќе ce 
овозможи мобилизирање на сите фактори на одбраната, како што ce: 
граѓаните, органите на државнта власт, претпријатијата, јавните служ- 
би и локалната самоуправа.

Во минровремени услови вооружените сили на Република Маке- 
донија ги обезбедуват границите, ваоздушниот простор, ja одржуваат 
постојаната и зголемената борбена готовност и вршат подготовки за 
мобилизација, со што ce создаваат услови за водење успешна воору- 
жена борба. Армијата на Република Македонија ce состои од копнени 
сили и сили на военото воздухопловство и противвоздушна обрана.

3. Стојан Кузев; Цивилна одбрана, Скопје, 1996, с. 178
4. Трајан Гоцевски; Колективната безбдност и одбрана на Македонија, Куманово 1994, с. 

311-312

Вооружените сили ce обучуваат за водење вооружена борба со конвен- 
ционално оружје со единици кои можат да ce распоредат на било кој 
дел на територијата на земјата и со единици за брзи интервенции во 
одделни области и воздушни мобилни единици.

Согласно функцијата одвраќање од агресија вооружените сили 
на Република Македонија, во натамошниот развој во мирно време 
имаат задача зголемување на боребената готовност со примена на 
современи принципи на воената доктрина и стратегија, опремување со 
модерни материјално - технички и борбени средства, вклучување на 
поголем број професионалци за управување со нив и постигање 
поголема ефикасност во одбраната.5 Ако на сето тоа ce додаде дека 
нашите вооружени сили ce под цивилна контрола, раководство и уп- 
равување, поради што ce исполнуваат стандардите за заедничка воена 
обука и вежби, и евентуално за заеднички акции со земјите членки на 
колективните системи на одбраната, постанува јасно дека со тоа исто- 
времено ce зголемува функцијата на одвраќање од агресија на Репуб- 
лика Македонија.

Во согледувањето на воениот фактор на државата како фактор 
на потенцијално зголемување на својата моќ и негово делување на 
одвраќање од агресија, ce има во вид политичката стратегија на Репуб- 
лика Македонија од областа на меѓународната соработка на полето на 
одбраната. Република Македонија ce определи својата безбедност да 
ja изградува во рамките на колективните системи на безбедност и 
одбрана преку развивањето на билатералните мултилатералните кон- 
такти со земјите членки на тие системи. Вклучувањето на Република 
Македонија во меѓународната политика подразбира почитувње на ос- 
новните принципи на меѓународното право и внесувње на тие прин- 
ципи во правниот систем на државта. Уставот на Република Македо- 
нија го решава овој проблем кога во редот на темелните вредности на 
уставното уредување (член 8) го вбројува и „почитувањто на општо- 
прифатените норми на меѓународното право“. Како што ce доведени 
во согласност меѓународното и нашето уставно право, исто така ce во 
согласност меѓународното воено право и нашите внатрешни правни 
норми кои го регулираат правото во одбраната. Според Повелбата на 
ОН, цел на постоењето и функционирањето на Организацијата (чиј 
член е и Република Македонија) е обезбедување на меѓународен мир 
и безбедност (член 1 од Повелбата). Во тој контекст политичката 
стратегиска определба на Република Македонија е системот на од- 
брана и особено вооружените сили да имаат основна функција одбрана 
на територијалниот интегритет и независноста на Републиката (чл. 122 
од Уставот и чл.1 од Законот за одбрана). На ова ce надоврзува и

5. Проф . д-р Благој Ханџински; Основни принципи на одбраната на Република М аке- 
донија, Одбрана, година V, бр. 2, мај - април 1996, с. 8 -11.

ставот за забрана на дејствување на оние здруженија на граѓани и поли- 
тички партии кое, меѓу другото, е насочено кон потикнување или 
повикување на воена агресија (член 20 став 3 од Уставот). Слична ин- 
тенција има и одредбата, според која ce забрануваат воени или полу- 
воени здруженија надвор од вооружените сили (член 20 став 4 од Ус- 
тавот).6 Со ваквите одредби Република Македонија ja потврдува сво- 
јата определба да ce изградува како мирољубива земја. Тоа, и нашето 
придржување кон основнтие принципи и обврски зацратани во Повелб- 
та на ОН, документите на КЕБС и Советот на Европа, ќе го забрза 
нашето зачленување во НАТО и ЗЕ У . Исто така ќе овозможи Репуб- 
лика Макдонија активно да учествува во договорите за отвореност и 
траиспарентност на основните елементи на одбранбената политика, со 
кои сите земји ce уверуват во меѓусебни мирољубиви намери, како пгго 
ce: Договорот за конвенционални вооружени сили во Европа; Виен- 
скиот документ од 1992 година за мерки за градење на безбедност; До- 
говорот за отворени неба (ОСА)7 итн.

Учеството на Република Македонија во колективните системи 
на безбедноста и одбраната, подразбира вклучување на нејзините воо- 
ружени сили во заеднички акции или во мировни мисии на ООН. Во 
тој контекст ce согледува и присуството на странските воени сили во 
нашата земја. Имено, во мисијата на УНПРЕДЕП во Република Маке- 
донија потврдени ce нашите претпоставки за важноста и значењето на 
подршката од институциите кои ce способни да ги конролираат пос- 
тојните кризи и конфликти. Меѓутоа, присуството на воениот фактор, 
односно на странски вооружени сили во одредена земја може да ce реа- 
лизира квантитативно, квалитативно и просторно. Во нашиов случај 
тие ce разместени во граничниот појас што претставува квалитет во 
однос на одвраќање од агресија. Доколку би биле просторно размес- 
тени и употребени, во случај на внатрешни судири, тие би создале ли- 
нија на раздвојување, што во одредена констелација на силите многу 
негативно би ce одразило на заштитата на територијалниот интегритет 
на Република Македонија. Во македонската историја забележани ce 
бројни негативни искуства од просторното присуство на странски 
вооружени сили на нејзината територија. По задушувањето на Илин- 
денското востание на предлог на австрискиот и рускиот император во 
октомври 1903 година биле донесени Мирцштетските реформи со цел 
да ce запре безредието во Македонија. За таа цел биле формирани 
меѓународни жандармериски сили. Распоредот бил извршен просторно, 
односно по вилаетите, согласно сферите на интересите. Во Скопскиот 
вилает билс австриските, во Битолскиот - италијанските a во Солун-

6. Биљана Ванковска, Цветан Цветановски; Правото и одбраната, Скопје, 1996, с. 240 - 245
7. Проф. д-р Благој Ханџински; Основните принципи за безбедносната политика на Ре- 

публика Македонија; Одбрана, година V, бр. 21, јануари - февруари, 1996, с. 9 -11

скиот француските и англиските жандармериски сили. Тие сили вли- 
јаеле Скопскиот вилает да ce присоедини кон Австрија, a Битолскиот 
кон Италија. Русктие сили настојувале да ш  задржат Одринскиот вила- 
ет, додека француските и англиските ce бореле за престиж во Солун- 
скиот вилает.

Во Балканските војни соседните држави ja истакнале паролата 
„борба за ослободувањ на христијаните од турското ропство“. Таа би- 
ла основен мотив македонското население масовно да ce вклучува во, 
наводно заедничката борба. Во српската војска имало 50 илјади, во 
бугарската 30 и во грчката војска 20 илјади Македонци. Меѓутоа, 
Балканските војни исто така ,се воделе за простор. Наместо ослобо- 
дување на македонскиот народ, странските вооружени сили по освоју- 

* вањето на одреден простор веднаш воспоставувале своја админис- 
трација и воена управа.

Во војната во Босна и Херцеговина, заради просторното распо- 
редување, странските вооружени сили секогаш ce наоѓале на линијата 
на раздвојување на завојуваните сили. Во некои места таа линија ce 
претворала во меѓуетничка граница. Наведениве искуства согласно 
присуството на различни националности, би требало да имаат своја 
примена и во системот на одбраната на Република Македонија.

Посебно печат на функцијата одвраќање од агресија и дават обу- 
ката во армијата, воената опрема и оружјето, борбениот морал и вос- 
питувањето на војничкиот и старешинскиот состав. Изучувањето на 
принципите, начелата и факторите на вооружена борба во мирно 
време ќе резултираат со посилно одвраќање и помалку жртви во воено 
време. Недостатокот во однос на живата сила кон агресорот, треба да 
ce надомести со квалитетот во обуката, разновидноста во облиците на 
борбата и отпорот, познавањето на просторот и особено со изграду- 
вањето на борбениот дух и морал, кои извираат од патриотизмот и 
љубовта кон татковината и слободата, бидејќи, со евентуална агреси- 
ја на Република Македонија, македонскиот народ би можел да ги за- 
губи токму тие атрибути, слободата и татковината.

Потпирајќи ce на принципот на одвраќање од агресија, Републи- 
ка Македонија ja зацвстува определбата да го одржува својот одбран- 
бен потенцијал во согласнсот со нашите можности и потреби, како и 
со соодветните меѓународни договори. Тоа значи дека вооружените 
сили на Република Македонија треба да одржуваат ниво на под- 
готвеност со кое секоја евентуална агресија врз нашата земја ќе носи 
ризик од неуспех на агресорот и претрпување на загуби. Со тоа Арми- 
јата на Република Македонија ja извршува својата мирновременска 
функција, одвраќање од агресија.

Vanče STOJČEV

THE FUNCTION OF THE ARMY OF THE REPUBLIC OF 
MACEDONIA IN DIVERTING FROM AGGRESSION

(Summary)

By establishing the Constitution of the Republic of Macedonia in 1991 ond 
especially by the Defense Law passed in 1992 a Ledal frame for the new defense 
sustem of the Republic is belirg defined. The current system of defense defines 
the function and the role of the Armu in the Republic. According to the political 
doctrine, the fundamental functions od ARM are prevention from agression and 
Leading and armed defense war in order to keep the independence, so vereitquty 
and territorial integrity of the state. Fighting the possible forms of destruction and 
reparing for defense is a way to relire the prevention from agression during peace. 
In case of war ARM should ot the beginning, create possibilités and conditions 
of ehgaging all subjective and objective elements for self defense incliding the 
activarion of the international military and political element.

Those are the reasons why, while in peace, ARM should, according to the 
politics of the country, engage the collective sustems of security and to applay the 
international miliatary Law. This is the way ARM gradially promotes itself as part 
of the international Militaru factor. By joining Partnership for Peace, ARM is 
already an integral part of the security of the region and filly applies the criteria 
for joining NATO. Activities connected with training and exercises are done reg
ularly, by which Macedonia gradually becomes a respective force for prevention 
of agression.

